Оҕо төрөөбүт тылынан саҥарар эйгэтин тэрийиигэ Ньурба оройуонун иитээччилэригэр, төрөппүттэригэр көрдөрөр-иhитиннэрэр тэрээhин туһунан иһитиннэрии
Ахсынньы 13 күнүгэр Күндээдэтээҕи «Кэнчээри» уһуйааныгар Ньурба оройуонун оскуола иннинээҕи саастаах оҕолоругар тɵрɵɵбүт тɵрүт сахабыт тылын сайыннарыыга 2022-23 үɵ.дь. былааныгар киирбит «Холбука» эһээлэр, эбээлэр түмсүүлэрин аһаҕас дьарыга буолан ааста. Сыала: Оскуолаҕа киириэн иннинээҕи саастаах оҕо төрөөбүт тылынан саҥарар эйгэтин тэрийиигэ уһуйаан үлэтигэр уруу-аймах дьону кытыннарыы ньымаларын билиһиннэрии.
Аһаҕас дьарыктары ыыттылар:
- Гурьева Г.В. «Оҕону оһуохайга уһуйуу»
- Самсонов В.Д. «Куйуур – саха тɵрүт»
- Долгунова Л.В. «Сыаҕайы оҥостуу»
- Ананьев Н.П. «Байаанынан ыллыырга үөрэтии»
Кыттыыны ыллылар оройуон уһуйааннарыттан сүрүн иитээччилэри кытта иитээччилэр, тɵрɵппүттэр: «Малышок», «Ымыычаан», «Аленушка», «Родничок», «Туллукчаан», Д.И.Николаев аатынан Киров оскуолатын уһуйаан бɵлɵҕɵ, «Светлячок».
Дьарыктары тэрийиигэ кɵмɵлɵстүлэр иитээччилэр:
- Варламова В.В.
- Секова Л.Ф.
- Павлова Л.В.
- Саввинова А.Н., музыкальнай салайааччы
Г.В.Гурьева тɵрүт тыыныы, турукка киирии ньымаларын, оһуохай тутулун, хаамыытын, тойугун билиһиннэрдэ. Кылыһаҕы үɵскэтиигэ дьарыктаата, оһуохайга кэтиллэр таҥас-сап, киэргэл суолталарын сырдатта. Оҕолор оһуохай түһүлгэтин тɵрүттээн дьарыгы түмүктээтилэр.
В.Д.Самсонов, ааттаах куйуурдьут быһыытынан, ɵбүгэ бу дьарыгын бэрт сиһилии кэпсээн-ипсээн кɵрдɵрдɵ, оҕолору батыһыннара үтүгүннэрэн дьарыгын олус сэргэхтик ыытта. 
Л.В.Долгунова дьарыга эйэҕэс, чуумпу, наҕыл эйгэҕэ барда. Кыргыттар сыаҕай оҥороллорун быыһыгар ботур-итир ɵҥ-дьүһүн, ырбаахы быһыытын-таһаатын туһунан кэпсэттилэр. Кыптыыйынан лоскуй кырыйыы, бэриллибит быһыыны устан ылыы, сыаҕайы таҥыннарыы сатабылларын иҥэриннилэр.  
Н.П.Ананьев байаанын оҕолор сɵҕɵ-махтайа кɵрдүлэр-иһиттилэр. Тута байаан доҕуһуолунан ырыаларын, үҥкүүлэрин тардан кэбистилэр. 
Семинар кыттааччылара дьарыктары, үлэ ньымаларын сɵбүлээн кɵрдүлэр-иһиттилэр. Түмүккэ, рефлексия кэмигэр маннык санаалары эттилэр:
1. Семенова А.М. – Уһуйаан олус истиҥ  эйгэлээх. Уруу-аймах дьарыктара ситимнээхтик тэриллэллэрэ тута кɵстɵр. Оҕолор бэркэ сэргээн дьарыктаннылар. Байаанынан тута ыллаан, хамсанан барбыттара наһаа үчүгэй, музыкальнай салайааччы үлэтэ күүстээҕэ харахха быраҕыллар.
2. Иванова Е.О. – Мин уруу-аймах дьарыгын ɵссɵ 2014с. кɵрɵн турардаахпын, онон бу үлэ ньымата бэйэтин суолун булбута кɵстɵр, эһээлэр, эбээлэр бэрт эппиэтинэстээхтик сыһыаннаһаллара киһини үɵрдэр.
3. Семенова Е.В. – Биһиги уһуйаммытыгар тɵрɵппүтү кытта үлэ былааннаххтык барар. Онно эбии уруу-аймаҕы кытыннарыахха сɵп эбит диэн түмүккэ кэллим. Сүрүннүүр иитээччи иһитиннэриитин презентациятыттан кɵрдɵххɵ сыры аайы атын-атын тɵрɵппүт, уруу-аймах дьон кытталлар эбит. Дьарыктары олус сэргээтим, уолаттар муус кɵйɵн, ойбон алларан олус үɵрдүлэр. 
4. Саввинова О.А. – Мин тɵрɵппүтү анаан-минээн илдьэ кэллим. Бэртээхэй дьарыктары кɵрдүбүт, эһээлэри наһаа сɵбүлээтибит. Маннык үлэни уһуйаммытыгар тэрийиэхпит, бүгүн уһуйааны кɵрбүт-билсибит тɵрɵппүтүм анаан уопсай тɵрɵппүт мунньаҕар боппуруоһу туруоруо диэн эрэнэ саныыбыт.
Семинар тиэмэтигэр сɵп түбэһиннэрэн «Светлячок» уһуйаан сүрүннүүр иитээччитэ Семенова Е.В. тɵрɵппүттэр оҥорбут дидактическай матырыйаалын кɵрдɵрдɵ, кэпсээтэ. 
Бу курдук оскуолаҕа киириэн иннинээҕи саастаах оҕо төрөөбүт тылынан саҥарар эйгэтин тэрийиигэ уһуйаан үлэтигэр уруу-аймах дьону кытыннарыы ньымаларын билиһиннэрэр тэрээһин бэрт сэргэхтик ааста.


Сүрүннүүр иитээччи М.А. Яковлева


Ахсынньы 14 күнэ, 2023с.

